
GOUVÈNÈ HOCHUL ANKOURAJE NOUYÒKÈ YO POU YO FÈ DEKLARASYON 
ELEKTWONIK POU YO KA REKLAME TOUT AVANTAJ ENPO KI DISPONIB YO  

  
Lojisyèl gratis pou ranpli taks yo ede kontribyab ki elijib yo reklame kredi enpo ki 

gen anpil valè  
  

Prèske 255,000 kontribiyab te ranpli deklarasyon enpo gratis ane pase atravè 
sitwèb Depatman Enpo Eta New York la, sa ki te ekonomize yon total 51 milyon 

dola nan frè preparasyon yo  
  

Gouvènè Kathy Hochul jodi a ankouraje Nouyòkè yo pou yo pwofite lojisyèl Free File la, 
ki ka ede plizyè milyon kontribyab reklame kredi enpo ki gen anpil valè san yo pa 
angaje pou anboche yon preparatè enpo ki peye. Lojisyèl la bay ekonomi epi li mete 
lajan dirèkteman nan pòch ou lè li asire ou reklame kredi ou merite yo, tankou kredi 
enpo sou revni salaryal (Earned Income Tax Credit, EITC).  
  

"Apre pandemi an, anpil fanmi k ap travay yo deja fè fas ak ogmantasyon fado finansye, 
epi mwen vle asire ke tout Nouyòkè yo ap pwofite avantaj enpo ki disponib pou yo", 
Gouvènè Hochul te deklare. "Pwogram Free File la ka ede moun reklame tout kredi 
enpo yo merite pandan y ap ekonomize dè santèn dola nan depans pou preparasyon 
enpo yo. Kredi enpo sou revni salaryal yo ka ajoute jiska prèske 9,100 dola a- sa k ap 
ogmante pouvwa depans pou moun ki plis bezwen li pandan n ap kontinye rekonstwi ak 
retabli anba COVID-19."  

  

Komisè pa Enterim Enpo ak Finans Eta New York la, Amanda Hiller, te deklare, 
"Mwen ankouraje tout kontribiyab ki elijib yo pou yo pwofite Free File—ki se yon fason ki 
an sekirite ak efikas pou ranpli ak reyalize gwo ekonomi—ak kredi taks ki gen anpil valè 
tankou Kredi Enpo sou Revni Salaryal. Sa yo ka bay yon kout men finansye pou fanmi k 
ap travay yo, sitou sa yo k ap fè fas ak enpak pandemi an."  
  
Kredi Enpo sou Revni Salaryal yo vo jiska 9,083 dola pou yon fanmiki gen twa 
oswa plis timoun  

 EITC se yon kredi ranbousab pou kontribyab k ap travay ki touche mwens pase 57,414 
dola. Sa vle di ou jwenn yon ranbousman menm si kantite kredi a pi plis pase sa ou dwe 
nan enpo.  
  



An 2019, prèske 1.64 milyon Nouyòkè te resevwa EITC federal la, ki te reklame plis 
pase 4.8 milya dola nan EITC federal, Eta New York ak Vil New York. Malerezman, 
estimasyon federal yo montre prèske 350,000 Nouyòkè ki elijib ka pa reklame kredi a.  
  
Chak ane, plizyè milye Nouyòkè kalifye pou EITC a pou premye fwa pliske estati dosye 
yo oswa sitiyasyon finansye pèsonèl yo chanje. Yo eksplike kondisyon elijiblite 
pou Kredi pou revni salaryal (Eta New York) sou sitwèb Depatman Enpo a.  

Plis enfòmasyon sou kredi taks sou revni federal, eta ak lokal yo, ki gen ladan valè kredi 
ki disponib yo, disponib isit la.  
  
Asire ou reklame kredi ou merite yo  
Ou dwe ranpli yon deklarasyon enpo sou revni pèsonèl pou resevwa kredi a, menm si 
ou pa dwe okenn enpo. Lè ou ranpli yon fason elektwonik se fason ki pi fasil pou ranpli 
deklarasyon w la ak fason ki pi rapid pou resevwa ranbousman w la.  
  
Pifò Nouyòkè ka ranpli lè yo sèvi avèk lojisyèl Free File la, ki disponib gratis sou sitwèb 
Depatman Enpo a. Si revni fanmi w pou ane 2021 an se 73,000 dola oswa mwens, ou 
ka ranpli alafwa deklarasyon federal ak Eta New York la gratis sou sitwèb Depatman 
Enpo a lè w itilize Free File. Prèske 255,000 kontribyab te itilize lojisyèl sa a ane pase, 
sa ki te fè yo ekonomize yon montan konbine ki se 51 milyon dola nan frè preparasyon 
pou enpo yo.  
  
Lè w pare pou w ranpli, rasanble enfòmasyon w ak dokiman w. Si ou te 
resevwa konpansasyon chomaj, mande Fòmilè 1099-G ou a nan Depatman Travay 
(Department of Labor, DOL) la. Sonje mete montan total deklarasyon enpo sou revni 
pèsonèl Eta New York ou a.  
  
Epitou, mande depo dirèk—se fason ki pi fasil ak pi rapid pou jwenn ranbousman ou.  
  
Dat limit pou soumèt yon deklarasyon enpo sou revni pèsonèl ki konplè se vandredi 15 
avril 2022.  
  

Apre ou fin ranpli  

Verifye estati ranbousman ou nan yon delè ki pi brèf! Jwenn enfòmasyon ki pi ajou sou 
ranbousman ou ak deklarasyon ou a: itilize Tcheke zouti estati ranbousman ou a ki sou 
entènèt nou an.  
  
Lojisyèl pou ranpli enpo a gratis ak disponib nan plizyè lang  
Español | |   | | Kreyòl ayisyen | |  
  
Pa elijib pou Free File? Aprann sou lòt opsyon pou ranplis yon fason elektwonik.  

